
ИСЛОҲОТ: ҚЎШТЕПА ТУМАНИГА 
ҲОКИМ ТАСДИҚЛАНДИ 

«Садои Фарјона» газетасининг 110 йиллигига

ФЗ.ҲАТАМОВА,
Тошкент ахборот 
технологиялари 
университети 
Фарғона филиали 
“Ўзбек тили 
ва гуманитар 
фанлар” 
кафедраси 
доценти, тарих 
фанлари доктори 

арғона водийси миллий матбуотининг 
шаклланишида “Садои Фарғона” 
газетасининг ўрни беқиёс. Ушбу 
нашрнинг вужудга келиши ҳудуд 
аҳолисинигина эмас, бутун бир ўлкада 
яшайдиган фуқароларнинг омади эди. 
Чунки ўша давр сиёсий ҳолатидан 
келиб чиқиб, мамлакатда жадидлар 
ҳаракати юзага келган ва туркистонлик 
маърифатпарварлар учун газета 
тараққиётнинг биринчи белгиси 
сифатида сув ва ҳаводек зарур эди. 
1914 йилда юртда юз бераётган сиёсий 
ўзгаришларга қарамай, юртпарвар, 
маърифатпарвар кишилардан бири 
– Обиджон Маҳмудов сармояси ва 
раҳбарлигида “Садои Фарғона” 
газетаси нашр этила бошлади. Бу 
газета бошқа матбуотлардан ўзининг 
ёзилиш услуби билан ажралиб 
турарди. Унда чоп этилаётган 
адабий-сиёсий маълумотлар аҳоли ва 
ўқувчилар учун ахлоқий-таълимий 
аҳамиятга эгалиги билан долзарб 
бўлган. 

       Яқинда бўлиб ўтган видеоселектор 
йиғилишида Ўзбекистон Республикаси 
Президенти Шавкат Мирзиёев мамлакатнинг 
бир қатор ҳудудлари қатори Бағдод туманида 
ҳам 2023 йилда биронта кўп қаватли 
турар жой биноси қурилиб, фойдаланишга 
топширилмаганини танқид қилди. Хўш, нега 
шундай бўлди?

Рақамларга эътибор беринг, 1991-2020 йиллар 
оралиғида, яъни 29 йил давомида Бағдодда 7 та 
2, 3, 4 қаватли уй қурилган. 2021 йилда эса 61 
та беш қаватли уйларни ўз ичига олган шаҳарча 
бунёд этилди. 2022 йилда атиги битта турар жой 
қад ростлади холос. 2023 йилда эса... 

Ҳолбуки, туманда 59 та маҳалла фуқаролар 
йиғини, 45 мингдан зиёд оила бўлиб, 220 минг-
дан зиёд аҳоли яшайди. Айрим хонадонларда 
икки, уч, ҳатто тўрт оила борлиги маълум. Яна 
бир рақам: Бағдод туманида атиги  7 минг ёки 
аҳолининг бор-йўғи 3 фоизигина, халқ тили 
билан айтсак, “дом”ларда яшайди. Шундан ҳам 
билса бўладики, аҳолининг турар жойга, айниқса, 
кўп қаватли ипотека уйларига эҳтиёжи баланд.

– Ҳурматли Президентимиз Бағдод тумани-
да 2023 йилда кўп қаватли уй-жой бинолари 
қурилмади, деб ҳақли эътироз билдирдилар. 
Ҳақиқатан ҳам, биронта уй бунёд этилмади, – 
дейди туман ҳокимининг ўринбосари Акбаржон 
Тожиев. – Аслида, ўтган йилда 7 қаватли, 25 
хонадонли бино қурилиши режалашганди. Айрим 
сабаблар туфайли чала қолди. Тадбиркор билан 
гаплашдик. Февраль ойи якунигача қад ростла-
ётган турар жой биноси фойдаланишга топшири-
лади.

Бундан ташқари, бошпанага муҳтож якка-
ёлғиз, имконияти чекланган аёллар ҳам янги 
уйлар қурилишини кутишмоқда.

– 2023 йилда туман хотин-қизлар бўлимига 
уй-жой билан таъминлаш бўйича 13 та мурожа-
ат тушган, – дейди туман ҳокими ўринбосари 
Тўлқиной Тожиева. – Улардан бир нафарига Гу-
листон массивидан яшаш ҳуқуқи асосидаги ордер 
билан 2 хонали квартира берилди.

 Ҳа, 13 нафар аризачидан бир нафарига ор-
дерли хонадон берилди. Тўлқиной Тожиеванинг 
билдиришича, яна икки нафари тумандан эмас, 
субсидия асосида Фарғонадан уй олишди.

 “Бағдодда қурилмаганидан кейин бошқа жой-
дан оладида”, дегин келади беихтиёр.

Президент танқидидан сўнг туман раҳбарияти 
янги лойиҳа устида иш бошлади.

– Давлатимиз раҳбарининг ҳақли эътирози-
дан келиб чиқиб, шу йилнинг ўзида туманда 
10 та беш қаватли  турар жой биноси қуришни 
режа қилиб олдик. Ҳозир лойиҳалар аукционга 
қўйилди, – дейди Акбаржон Тожиев.

Савол туғилади: қачон аукцион ўтади, қачон 
қурувчи иш бошлайди, қачон объектлар битади... 
Ҳолбуки, Бағдодда уй-жой қуришнинг ноёб таж-
рибаси бор. 2021 йилда Президент ташаббуси би-
лан “Янги Ўзбекистон” турар жойлари қурилиши 
айнан шу туманда намуна қилиб бошланган. Бу-
гун Гулистон деб аталувчи барча қулайликларга 
эга шаҳарчадаги 61 та кўп қаватли бинода 2700 
дан зиёд аҳоли истиқомат қилмоқда.

– 2022 йили бу ерда 800 дан ортиқ, 2023 йилда 
эса 285 та хонадон сотилди. 2023 йил ноябрь 
ойига келиб улар тўлиқ сотиб тугатилди, – дей-
ди туман қурилиш ва уй-жой коммунал хўжалик 
бўлими бошлиғи Зайлобиддин Хидиров.

– Одамлар мазза қилиб яшаяпти. Нимага 
десангиз, уйлар газ, сув, электр энергияси билан 
доимо таъминланган, – дейди “Гулистон” МФЙ 
раиси Фозилжон Ҳалимов. – Агар бу ерга яна уй-
лар қуриладиган бўлса, одамлар, албатта, бажо-
нидил сотиб олишади.

Бағдод туманида 2024 йилда уйли бўлиш орзу-
сидаги одамлар оз эмас.

– Бугун замонавий, шинам турар жойларга одам-
лар муҳтож. Қани, шунақанги уй бўлса, оламан деб 
келаётганлар, барча шароити мавжуд хонадон ола-
ман, деб маблағ жамғариб юрганлар бор, – дейди 
Тўлқиной Тожиева. – Ижара компенсацияси тўлаб 
берган аёллар ҳам аслида уйсиз аёллар.

– Ўз хонадоним бўлишини истайман, унга 
муҳтожлигим бор. Сифатли уй бўлса, ичи кенг, 
битта оила бемалол жойлашса ҳамма олади, – 
дейди талабгор Зилола Мирзаева.

– Туман аҳолисининг бошпанага эҳтиёжи 
роса кўп. Ўзим “дом”да тураман. Ўша жойда ҳам 
қанчадан қанча одамлар уй ахтаряпти, – дейди 
яна бир суҳбатдошимиз Ҳамида Тешабоева. – 
Бир-икки йил ичида Бағдодда кўп қаватли турар 
жойлар бино бўлганини эшитганим йўқ. Агар 
қурилса, мен ҳам сотиб олардим.

Бағдодда бугун шунақа гаплар...

Муҳаммаджон ОБИДОВ.   
Элёр ОЛИМОВ олган сурат.

МАМЛАКАТ ИЖТИМОИЙ-

СИЁСИЙ ²АЁТИГА ОИД

НИМА ГАПЛАР?МУ²ИМ ²УЖЖАТ

    Маҳаллий Кенгашлар 
депутатлари халққа энг 
яқин бўлган, шу ҳудудда 
қандай масала ва 
муаммолар борлигидан, 
аҳолини қийнаётган, 
ўйлантираётган 
муаммолар илдизидан 
воқиф бўлган вакил 
ҳисобланади. Уларга 
янада кенг ваколатлар 
берилиши, шубҳасиз, 
депутатларнинг чин 
маънода халқ вакили 
сифатида иш олиб 
боришига замин бўлади.

Шу йил 2 февраль куни мамла- 
катимиз ижтимоий-сиёсий 
ҳаётига оид муҳим ҳужжат қабул 
қилинди. Ўзбекистон Республикаси 
Президентининг “Маҳаллий 
давлат ҳокимияти органлари 
фаолиятининг самарадорлигини 
ошириш чора-тадбирлари 
тўғрисида”ги Фармони, қайд 
этиш лозимки, халқ депутатлари 
маҳаллий Кенгашларининг 
ваколатларини кенгайтириш, 
уларнинг назорат фаолиятини 
кучайтиришга қаратилгани билан 
алоҳида аҳамиятга эга. Мазкур 
фармон маҳаллий даражада давлат 
ҳокимиятини трансформация 
қилишга, том маънода, халқчил 
тизимни жорий этишга қаратилган 
сиёсий ислоҳотларнинг мантиқий 
давоми бўлди.

Барчамизга маълумки, сўнгги йиллар-
да халқ депутатлари маҳаллий Кенгашла-
рининг ҳудудларни ижтимоий-иқтисодий 
ривожлантириш, аҳолини ижтимоий ҳимоя 
қилишга оид долзарб масалаларни ҳал 
қилиш бўйича ваколатлари кенгайтири-
либ, халқ ҳокимиятчилигини тўлақонли 
рўёбга чиқариш борасида кенг қамровли 
ислоҳотлар амалга оширилди. Давлат 
ҳокимиятини халққа янада яқинлаштириш, 
халқ ҳокимиятчилиги асосларини кучайтириш 
мақсадида янги таҳрирдаги Конституцияга 
мувофиқ ҳокимлар ва маҳаллий Кенгашлар-
нинг ваколатлари бир-биридан ажратилди. 
Яна бир муҳим жиҳати, маҳаллий Кенгашларга 
ҳоким эмас, балки депутатлар орасидан сайла-
надиган раис бошчилик қилиши белгиланди. 

Фармон билан Ўзбекистон маҳаллий 
бошқаруви тарихида биринчи маротаба 
маҳаллий давлат ҳокимияти органлари фаолия-
тини янги модель – “Кучли Кенгаш, ҳисобдор ва 
ташаббускор ҳоким” тамойили асосида ташкил 
этиш юзасидан қонунчилик ҳужжатларини 
такомиллаштиришга қаратилган “йўл харита-
си” маъқулланди. Жамият ва давлат ҳаётининг 

муҳим масалаларини ҳал этишда ушбу ҳудудда 
истиқомат қилаётган аҳолининг фикрини ино-
батга олиш, маҳаллий давлат ҳокимияти вакил-
лик органларининг ролини ошириш мақсадида 
таълим, атроф-муҳитни муҳофаза қилиш, 
шаҳарсозлик, транспорт ва ҳудуднинг инфра-
тузилмасини ривожлантиришга қаратилган 33 
та ваколат Кенгашлар ихтиёрига ўтказилиши 
белгиланди. Бунда ушбу йўналишлардаги муҳим 
масалаларни ҳал этишда ҳудуд аҳолисининг 
фикри инобатга олинади. Жамият манфаатла-
рига бевосита дахл қилувчи масалаларни ҳал 
этишда халқ депутатлари маҳаллий Кенгаш-
ларининг масъуллиги янада ошади. Шу билан 
бирга, ҳокимликларнинг ҳудудни ижтимоий-
иқтисодий ривожлантиришдаги ташаббус- 
корлигини оширишга ҳам алоҳида эътибор 
қаратилади.

Маҳаллий Кенгашлар депутатлари халққа 
энг яқин бўлган, шу ҳудудда қандай масала ва 
муаммолар борлигидан, аҳолини қийнаётган, 
ўйлантираётган муаммолар илдизидан воқиф 
бўлган вакил ҳисобланади. Уларга янада кенг 
ваколатлар берилиши, шубҳасиз, депутатлар-
нинг чин маънода халқ вакили сифатида иш 
олиб боришига замин бўлади. 

Маҳаллий Кенгашларнинг фармон билан 
белгиланган ваколатларига тўхталадиган 
бўлсак, жумладан, таълим соҳасидаги йўналиш 
доирасида эндиликда тегишли ҳудудда давлат 
боғча ва мактабларини ташкил этиш бўйича 
қарор айнан  маҳаллий Кенгашлар томонидан 
қабул қилинади. Ҳудуддаги эҳтиёжни ҳар то-
монлама ўрганган ҳолда, қайси маҳаллада янги 
мактаб ёки боғча ташкил этиш, қайси бирини 
кенгайтириш,  қайсисини тугатиш кераклигини 
аҳоли иродасининг кўзгуси бўлмиш  халқ вакил-
лари ҳал этади.

Бугунги кунда глобал муаммога айланган 
экологик вазиятдан келиб чиқиб, ҳужжатда 
атроф-муҳитни муҳофаза қилиш соҳасида ҳам 
муҳим масалалар ўрин олди. Унга мувофиқ, 
атмосфера ҳавосини ифлослантирувчи ёки 
унга бевосита таъсир кўрсатувчи корхона ва 
иншоотлар қуриладиган жойлар, чиқиндилар 
кўмиб ташланадиган жойлар халқ вакиллари 
розилиги билан белгиланади.

Танлов

БА¡ДОДДА 

Н

нинг навбатдаги лойи³аси ³ам 
 муваффаºиятли якунланди

иҳоят, “Фарғона ҳақиқати”–
“Ферганская правда” 
газеталари таҳририятининг 
“Бир белбоғ – бир йўл”ни 
қуриш, инсониятнинг ягона 
тақдири ҳамжамиятини 
барпо этиш: Ўзбекистондан 
назар” публицистик таҳлилий 
мақолалар танлови якунланди.  
Шу муносабат билан ташкил 
этилган тадбирда таҳририятга 
40 га яқин мақолалар келиб 
тушгани маълум қилинди. 

Танлов ғолибларини тақдирлаш 
м а р о с и м и д а  ҳ а й ъ а т  р а и с и , 
Ўзбекистон Миллий ахборот агент-
лиги директори Абдусаид Кўчимов 
сўз олиб, ушбу газета Ўзбекистон 
ва Хитой муносабатларини янада 
яхшилашга хизмат қилганини 
таъкидлади. 

Хитой Халқ Республикасининг 
Ўзбекистондаги элчиси Юй Цзюнь 
эса энди нафақат иқтисодий му-
носабатлар, балки маънавий, маъ-
рифий соҳаларда, жумладан, жур-
налистика борасида янги қўшма 
лойиҳалар амалга оширилишини 
билдирди.

Тадбирда, шунингдек, сенатор 
Фармон Тошев, Ўзбекистон Ташқи 
ишлар вазирлигининг “Дунё” ах-
борот агентлиги директори Омо-
нулло Файзиев, академик Нур- 
ислом Тўхлиев, Фарғона давлат 
университети ректори, профес-
сор Баҳодир Шермуҳаммадов, 
“Жаҳон адабиёти” журнали бош 
муҳаррири Аҳмаджон Мелибоев 
сўзга чиқиб, бу каби танловлар 
ж у рна листлар ҳамкорлигини 
янада мустаҳкамлашга хизмат 
қилажагини билдирдилар.

ªАЙТМАС ЖАМОА
Бугунги сонда:

ВИЗАСИЗ
БОРИЛАДИГАН 
ДАВЛАТЛАР 
СОНИ ОРТМОЄДА 2

²АЙДАРОБОД
хазинаси

зираворлар султони
ЗАЪФАРОН –  

2-(Давоми бетда).

(Давоми 2-бетда).

ФАРМОНГА  ШАРҲ

ЇАНДАИ  НАФ
ДАВЛАТ ТИББИЙ СУЈУРТАСИДАН КИМ,

Тиббиётда илғор техноло-
гияларнинг кенг жорий эти-
лиши касаллик ларнинг  ол-
дини  олиш ва эрта аниқлаш 
имконини бермоқда. Тасаввур 
қилинг, юқори технологияли 
жарроҳлик амалиётига зарурат 
т у ғилса-ю, беморнинг бу нга 
имкони бўлмаса, у маблағни 
қаердан топади?

Давлат тиббий суғуртасининг 
жорий этилиши эса бу каби муам-
моларга ижобий ечим бўлмоқда. 
Хўш, у нима? Ёки инсон ўз ҳаётини 
қандай қилиб суғурта қилади?

Президентимизнинг 2020 йил 12 
ноябрдаги “Соғлиқни сақлаш тизи-
мини ташкил этишнинг янги мо-
дели ва давлат тиббий суғуртаси 
мех анизмларини Сирдарё ви-
лоятида жорий этиш чора-тад-
бирлари тўғрисида”ги қарорига 
к ў р а ,  ма м ла к а т и м и з д а у шбу 
тизим босқичма-босқич амалга 
киритилмоқда.

Давлат тиббий суғуртаси ти-
зимининг пойдевори, бу – давлат 
томонидан кафолатланган тиббий 
ёрдам ҳажми. Ушбу кафолатлан-
ган ҳажмга киритилган тиббий 
хизматлар, дори воситалари бе-
пул тақдим этилиши аҳолининг 
зарур тиббий ёрдам олиш ҳақ-
ҳуқуқларини таъминлайди.

Давлат тиббий суғуртаси дав-
лат бюджети маблағи ҳисобидан 
аҳолини кафолатланган, сифат-
ли тиббий хизмат ва дори-дар-
мон билан таъминлаш тизими 
ҳисобланади. Бу суғу рта у чун 
аҳоли  чиқимдор бўлмайди, ак-
с и н ч а ,  с а л о м а тл и г и  д а в л а т 
бюд же т и маб ла ғ и ҳ исоби д а н 
суғурталанади. Бунинг учун бемор 
ўзи яшайдиган ҳудуддаги оилавий 
поликлиникага бириктирилган 
бўлиши керак. Оилавий шифокор 
кўрсатмаси асосида унга имти-
ёзли йўлланма берилади. Мазкур 
йўлланма бўйича даволаниши ёки 
мураккаб жарроҳлик амалиёти 
у чун касалхонага ётқизилиши 

мумкин. Афзаллик жиҳати шун-
даки, йўлланма тизими орқали 
беморларнинг ортиқча овора-
гарчилигининг олди олинади. 
Кафолатланган пакет доирасида 
барча тиббий хизматларнинг бе-
пул экани таъминланади. Тиббий 
хизматлар бозорида суғурта учун 
давлат тиббиёт муассаса лари 
билан бирга, х усусий тиббиёт 
ташкилотлари ҳам иштирок этади. 
Бу билан соҳага ажратилаётган 
бюджет маблағларидан мақсадли 
фойдаланиш, касалликларни эрта 
аниқлаш, аҳолига кўрсатилаётган 
тиббий хизмат сифати ва сама-
радорлигини янада оширишга 
эришилади.  

Болаликдан ногиронлар, чин 

етимлар, I ва II гуруҳ ногирон-
лари, 1941-1945 йиллардаги уруш 
ногиронлари ва қатнашчилари, 
шунингдек, уларга тенглаштирил-
ган шахслар, ёшга оид пенсияга 
чиққан, ишламайдиган шахслар, 
Соғлиқни сақлаш вазирлиги то-
монидан тасдиқланадиган рўйхат 
бўйича 18 ёшга тўлмаган пато-
логияли болалар, эндокрин, сил, 
онкологик касалликларга чалин-
ганлар каби 18 тоифадаги бемор-
лар барча республика ихтисослаш-
тирилган илмий-амалий тиббиёт 
марказлари томонидан Ўзбекистон 
Республикасининг давлат бюджети 
маблағлари ҳисобига тиббий ёрдам 
кўрсатиладиган имтиёзли тоифада-
ги шахслар тоифасига киради.

(Давоми 2-бетда).

КЎРАДИ?

Анваржон Абдуллаев ҳозирга 
қадар вилоят Камбағалликни 
қисқартириш ва бандлик бош 
бошқармаси бошлиғи бўлиб иш-
лаб келаётганди. У 1982 йилда 
Ўзбекистон туманида туғилган. 
2004 йилда Фарғона политех-
ника институтини тамомлаган. 
Меҳнат фаолияти давомида 
Қўқон шаҳар статистика бўлими, 
Ўзбекистон ва Данғара туман-
лари ҳокимликлари, вилоят 
Маҳаллабай ишлаш ва тад-
биркорликни ривожлантириш 
бошқармасида масъул лавозим-
ларда хизмат қилган.

1 МИЛЛИАРД 300 МИЛЛИОН СЎМ ЭВАЗИГА ЛАЗЕРЛИ 
ЖИІОЗ ОЛИБ КЕЛИНДИ. БУ БИЛАН КУНИГА 20 НАФАР 
БЕМОРДА ЮЄОРИ ТЕХНОЛОГИК ЖАРРОІЛИК АМАЛИЁТИНИ 
ЎТКАЗИШ ИМКОНИЯТИ ЯРАТИЛДИ. МАРКАЗИМИЗГА 
ДАВЛАТ ТИББИЙ СУЈУРТАСИГА ОИД ЙЎЛЛАНМА БИЛАН 
МУРОЖААТ ЄИЛУВЧИЛАР СОНИ ОШИБ БОРМОЄДА.

Давоми -бетда2

Фарғона водийси жадидлари 
газетага ҳақиқат ва маърифат-
га хизмат қилувчи восита деб 
қарадилар. Яъни маърифатпарвар 
инсонлар журналистик фаолият-
ларининг ибтидосида газетага 
жамиятнинг “касали”ни даволов-
чи табиб деб қарашди. Шунинг 
учун ҳам мавжуд муаммоларни 
жиддий танқид остига олган 
мақолалар тез-тез ёритила бош-
ланди ва ”Садои Фарғона” маълум 
маънода “халқ йўлбошчиси”га 
айланди. 

“С а дои Ф ар ғ он а”  ҳ аф т а д а 
уч марта босилиб турди. 1915 
йил май ойининг охиригача га-
зета Ўзбекис тондаги сиёсий, 
иқтисодий, ижтимоий соҳаларга 
оид маълумотларни ёритиб, ўз 
му х лис ларига эга бўла олди. 
Ун и н г ҳ ар би р с он и де я р л и 
олти юз нус ха да чоп этилиб, 
қ ўл д а т арқ а т иб ч и қ и л ард и . 
Мақолаларни газета ношири, хо-
димлари, мусаҳҳиҳидан ташқари, 

ШАКЛЛАНИШИДА 
ГАЗЕТАНИНГ ЄРНИ 

ўша даврнинг зиёли маърифатпарварлари, 
обрў-эътиборли кишилари, сармоядорлар ёзиб 
беришарди. 

Жадидлар ва уларнинг фикр алмашинув 
майдони бўлган матбуот соҳасини тадқиқ эт-
ган олимларнинг ёзишича, “Садои Фарғона”да 
водий жадидчилик ҳаракати намояндалари 
Абдулҳамид Чўлпон, Ҳамза Ҳакимзода Ниёзий, 
Саидаҳмад Васлий каби ёш қаламкашларнинг 
ижодий намуналари мунтазам ёритиб борилган.

сени  со¢индик
ба³ор

Қишнинг қаҳри синиб, 
бодом гул кўрсатди. Асалари-
лар тутқунликдан чиқиб, узоқ-
узоқларга бол ахтариб қанот 
қоқди. Болалар варрак учи-
ришга шайланди. Қизалоқлар 
дала, ариқ бўйларидан шўра, 
ялпиз, отқулоқ, жағ-жағ те-
ришга тушишди. Тандирдаги 
олов тафтидан ёноғи қизарган 
қиз-жувонлар кўксомса узиб, 
қўшниларга илинади.

– Баҳор келди, кўкламга етдик, 
омонлик, ҳеч кўрмайлик ёмонлик!

Бу – оналаримизнинг ҳар 
баҳор такрорлайдиган шукрона 
сўзлари!

Деҳқон эзгу умидлар билан 
қиш бўйи меҳнатни соғинган 
асбоб-анжомларини қўлига ол-
ди. Қадрдон даласини қўмсаган 
кўнглида баҳор муждалари 
уйғонди. Бир сиқим тупроқни каф-
тига олиб, мамнун жилмайди. 

– Ердан амал келиб, хамирдек 
кўпчиган замин уруғ сўраяпти. Бу-
гундан уйимиз далада. Ерни экиш-
га тайёрлаш, ариқларни тозалаш, 
кўчат экиш, ободлик ишларини 
бошлаб юборганмиз. Эрта-индин 
ерга чигит тушади. Йилдан уми-
димиз катта. Пахта, дондан, боғ-
роғларда, ишкомларда мўл ҳосил 
етиштириб, халқимиз дастурхони-
ни тўкин қилиш ҳаракатидамиз, 
баракасини берсин.

Заминга уруғ қадаб, ризқ-рўз 
яратаётган деҳқоннинг тилаги бу!

Дошқозон бошида момолар 
сумалак қайнатади. Йигитлар 
ўчоққа ўтин қалайди. Олов сумалак 
сўраган каби қозон қирғоғидаги 
чалпакка тил тегизиб тўймайди. 
Қиз-жувонлар доира чалиб, 
“омон-ёр”га ўйнайди. Келин қозон 
бошида ширин орзу-умидларини 
дилида такрорлаб, карами кенг 
Эгам уларнинг рўёбини беришига 
чин дилдан ишонади.

– Олтмиш йилдан бери 
ҳовлимда сумалак соламан. 
Наврўзимиз қораланган, бошқача 
номлар билан аталган йиллар-
ни ҳам кўрдик. Сумалакка бир 
ҳовуч буғдой тополмаган пайт-
ларимиз бўлди. Лекин барибир, 
халқимизнинг минг йиллик 

урф-одати, қадриятини фарзанд-
ларимиз, невара-чевараларимизга 
етказдик. Бугунгидек дорило-
мон кунларимизга кўз тегмасин. 
Халқимизнинг бу миллий байрами 
дунё тургунча туради, иншооллоҳ! 
Мана қаранг, ҳар бир маҳаллада 
сумалак пишириляпти, ош дам-
ланяпти, дастурхонимиз тўкин-
сочин, ўйин-кулги авжида, Наврўз 
сайлидан кўнгилларимиз чоғ. Бу 
кунларнинг қадрига етишимиз, 
шукур қилишимиз керак, – дейди 
Меҳринисо момо.

Оналаримизнинг Наврўзи 
айёмга меҳри, қадриятларимизга 
бўлган эҳтироми бу!

– Бу кунларга етганлар бор, ет-
маганлар бор. Ўтган йилги Наврўз 
сайлида бошига оқ рўмол ташла-
ган онамнинг сумалакни “сиз”лаб, 
қозон бошида ўтиргани кўз 
ўнгимдан кетмаяпти. Бугун момо-
лар орасида дуогўйим йўқ. Онам-
нинг хотираси ҳурмати, кўкламга 
соғ-омон етган пиру бадавлатларга 
Наврўз дастурхони тузаб, ош дам-
лаяпман. Сумалак чинни пиёлалар-
га қуйилиб, тарқатиляпти. Қани 
энди, шу даврада онам бўлганда...

Бу – қийғос гуллаган ўрик 
остидаги сўрига тўшалган атлас 
кўрпачада сумалак ҳўплаётган, соч-
ларига оқ оралаган Муҳаммадсоли 
аканинг армони!

Таваккал Қодировнинг 
машҳур қўшиғи янгради:

Фасли навбаҳор ўлди, кети-
бон зимистонлар,

Дўстлар ғаниматдур, сайр 
этинг гулистонлар.

Санъаткорнинг ўзи сингари 
барҳаёт, баҳор мадҳига айлан-
ган бетакрор таронани тингла-
ганинг сари қалбингда ширин 
туйғулар жўш уради. Юрагингда 
ёшариш, янгиланиш ҳис этасан, 
яшашга иштиёқинг ошади, ҳаётга 
муҳаббатинг мавжланади. 

Бу – қўшиқ завқидан, Баҳор 
суруридан, Наврўз нашидасидан.

Сенга қучоқ очиб пешвоз 
чиққан, жамолингни соғинган, 
ризқ-насибангдан, қувончу шод-
ликларингдан умидвор одамларни 
сийла, Навбаҳор! 

Абдужалил БОБОЖОНОВ.

Халқ депутатлари Қўштепа тумани Кенгашининг навбат-
дан ташқари сессиясида депутатлар  вилоят ҳокими Хайрул-
ло Бозоров тавсия этган Абдуллаев Анваржон Алиевич ном-
зодини бир овоздан туман ҳокими этиб тасдиқладилар.

Бадиа 

ИСЛОҲОТ:

УСМОНЖОН ЮНУСОВ 
БУЙРАГИДАГИ 
ТОШНИ ОЛИБ 
ТАШЛАШ 
ЗАРУРЛИГИНИ 
БИЛГАЧ, ЧОРАСИЗ 
ЄОЛДИ. ЧУНКИ, 
БУ АМАЛИЁТ 
УЧУН АНЧАГИНА 
МАБЛАЈ ЗАРУР 
ЭДИ.

(Давоми. Бошланиши 1-бетда)

Ул а р г а  д а в л а т  т и б б и ё т 
суғуртаси жамғармаси томони-
дан маблағ ажратилади. 

– Вилоятимизда соғлиқни 
сақлаш тизимини ташкил этиш-
нинг янги модели ва давлат 
тиббий суғуртаси механизм-
ларини жорий этиш бў йича 
тажриба-синов лойиҳаси амалга 
оширилмоқда, – дейди давлат 
тиббий суғуртаси жамғармаси 
Фарғона вилояти ҳудудий бош 
мутахассиси  Қаҳрамон Атаба-
лаев. – Бугунги кунда жамғарма 
вилоят кўп тармоқли тиббиёт 
маркази, Болалар кўп тармоқли 
тиббиёт маркази, Республи-
ка ихтисослаштирилган кўз 
микрохирургияси илмий-ама-
лий тиббиёт маркази Фарғона 
филиали, Республика ихтисос-
лаштирилган урология илмий-
амалий тиббиёт маркази ҳамда 
Республика ихтисослаштирил-
ган кардиология илмий-амалий 
тиббиёт маркази Фарғона фили-
али билан ҳамкорлик қилмоқда. 
Шунингдек, 5 та хусусий тиббиёт 
ташкилоти билан ҳам шартнома 
имзоланган. Имтиёзли тоифага 
киру вчи ша хс ларга бюд жет 
маблағлари ҳисобидан нодавлат 
тиббиёт ташкилотларида кўз 
микрохирургияси, урология, 
кардиология, травматология 
ва ортопедия, акушерлик ва 
гинекология, хирургия ва ней-
рохирургия, отоларингология 
ва юз-жағ жарроҳ лиги каби 

МИЛЛИЙ 
МАТБУОТНИНГ 
ШАКЛЛАНИШИДА 
ГАЗЕТАНИНГ ЎРНИ

Дугонам сўраган хапдори рецепт асосида ижтимо-
ий дорихонадагина сотилишини унга етказганимда, 
“Яхшилаб сўранг, шундай дейишади-ю, лекин топиб 
беришади” деди. 

Эртаси куни ўзи келди, айтишича, “аптекачи бир 
иложини қилиб топиб берибди ўша дорини”.

Ўзбекистон Республикаси Бош прокуратураси 
ҳузуридаги Иқтисодий жиноятларга қарши ку-
рашиш департаменти Фарғона вилоят ҳудудий 
бошқармаси ахборот хизмати раҳбари Дониёр Аъза-
мов берган маълумотга кўра, 2023 йилда юқоридаги 
каби “ҳожатбарор” дорихона ходимларининг бир 
неча нафари фош этилган. Хусусан, “Sherzod invest 
farm” хусусий корхонасига қарашли дорихона кучли 
таъсир қилувчи дори воситаларини сотишга махсус 
рухсатномага эга бўлмаса-да, тадбиркор Шерзод 
Юсупов харидор Ш.Ҳақназаровага 3 та қутидаги 130 
та “Бензонал” номли кучли таъсир қилувчи дори 
воситасини 70 000 сўмга сотаётган вақтда ушланди.

Шунингдек, Қўқон шаҳрида яшовчи А.Рафиқов 
фаолият юритаётган “Qo`qon sifat dori-darmon” масъ-
улияти чекланган жамиятига қарашли дорихона ҳам 
кучли таъсир килувчи моддалар рўйхатига кирган 
дори воситаларини сақлаш ва сотиш фаолияти учун 
лицензияга эга эмас. Лекин “тадбиркор” “Габапен-
тин” кучли таъсир қилувчи моддани сақловчи 60 та 
“Нейро-джи” номли дори воситасини Н.Раҳмоновга 
сотаётганда қўлга олинди. 

Сўх тумани, “Сарибозорча” маҳалла фуқаролар 
йиғинида яшовчи Р.Сотиев “Тропикамид”, “Баклосан” 
ва “Трамадол” номли дориларни Фарғона шаҳрида 
2 950 АҚШ долларига пуллаётган вақтида савдоси 
охирига етмай қолди. 

Таркибида кучли таъсир қилувчи ва психо-
троп моддалар, гиёҳвандлик воситалари мавжуд 
бўлмаган ва таркибида кучли таъсир қилувчи мод-
далар мавжуд бўлган дори воситаларини рецепт 
бўйича чакана реализация қилиш тартибини буз-
ганлик учун қонунчиликда тегишли жавобгарлик 
белгиланган.

– Давлатимиз раҳбарининг 2019 йил 6 сентябр-
даги ”Дори воситалари ноқонуний айланишининг 
олдини олиш чораларини кучайтириш тўғрисида”ги 

қарори қабул қилинган. Унга мувофиқ, 2019 йил 
27 сентябрда Ўзбекистон Республикаси Вазирлар 
Маҳкамасининг “Ўзбекистон Республикасида кучли 
таъсир қилувчи моддалар муомаласини тартибга 
солиш тўғрисида”ги қарори имзоланган. 

Мазкур ҳужжатга асосан ”Кучли таъсир қилувчи 
моддалар рўйхати” тасдиқланган бўлиб, унга 79 тур-
даги кучли таъсир қилувчи моддалар киритилган. 
Ушбу рўйхатга Ўзбекистон Республикаси Вазирлар 
Маҳкамасининг 2023 йил 19 августдаги “Ўзбекистон 
Республикаси ҳукуматининг айрим қарорларига 
гиёҳвандлик воситалари ва кучли таъсир қилувчи 
моддаларнинг муомалада бўлиши юзасидан на-
зоратни янада такомиллаштиришга қаратилган 
ўзгартириш ва қўшимчалар киритиш тўғрисида”ги 
қарори билан “Габапентин” дори воситаси ҳам 
киритилган. Булар алоҳида дори воситалари буюм-
миқдор жиҳатидан ҳисобга олинади. Чакана савдоси 
фақат ижтимоий ва махсус лицензияга эга бўлган 
дорихоналар томонидан, шифокор рецепти асосида 
амалга оширилади, – дейди “Фарғона Дори-дармон” 
АЖ фармацевтик ишларни ташкил қилиш ва на-
зорат бўлими назоратчи провизори Қамариддин 
Умурзақов.

Юқоридаги каби таркибида кучли таъсир қилувчи 
дори воситалари савдосига махсус лицензияга эга 
бўлмай, бу қинғир ишнинг жиноят эканлигини, 
қолаверса, маънавий оқибатини била туриб, ўз 
киссасини ўйлаётган “аптекачилар”, афсуски, учраб 
турибди. 

Шунингдек, бундай дори воситалари савдоси 
билан ноқонуний шуғулланаётган шахслар бозор-
ларда, турли савдо шохобчалари атрофида куймала-
ниб юришаётгани ҳам бор гап. Улар фақат ўзларига 
таниш бўлган, “ишончли” харидорларгагина шундай 
дориларни пуллашади. Лекин, бу ҳаракатлари билан 
қанчадан-қанча оилалар тинчини бузишаётгани, 
кўплаб инсонларни боши берк кўчага киритиб 
қўйишаётгани ачинарли. Улар ўзгалар қайғусини 
виждонан ҳис этишса эди, балки бу каби ноқонуний 
хатти-ҳаракатларни содир этишмасмиди?

Балки...
Маҳиёра БОЙБОБОЕВА.

(Давоми. Бошланиши 1-бетда).

Очиє, аммо аччиє гаплар

ЛЕКИН ТОПИБ БЕРИШАДИ

Узоқ туманда яшовчи курсдошимнинг илти-
моси билан шаҳардаги бир нечта дорихона-
га кириб, у айтган хапдорини тополмадим. 
Ҳайрон бўлганимни сезган провизор ижти-
моий дорихонага боришимни айтди.

ЇАНДАЙ
ДАВЛАТ ТИББИЙ СУЈУРТАСИДАН КИМ,

КЎРАДИ?
НАФ

тўққизта йўналишда тиббий 
хизмат кўрсатилмоқда. 

     Ушбу тиббиёт муассасала-
рида имтиёзли тоифадаги шахс-
лар йўлланма билан келганда, 
юқори технологик операциялар 
учун сарфланган харажатлар, 
жумладан, қимматбаҳо сарфлов 
материаллари учун ҳам давлат 
тиббий суғуртаси жамғармаси 
маблағ ажратмоқда. 

Эндиликда аҳоли нафақат 
давлат шифохонаси, балки ўзи 
истаган х ус усий к линика да 
к аф о латла н г а н б еп ул т иб -
бий хизматни олиши мумкин. 
Фақ атгина, мазк у р тиббиёт 
ташкилотининг давлат тиббий 
суғуртаси жамғармаси билан 
ҳамкорлик борасида имзолаган 
шартномаси бўлиши керак.

Усмонжон Юнусов буйраги-
даги тошни олиб ташлаш зарур-
лигини билгач, чорасиз қолди. 
Чунки, бу амалиёт учун анча-
гина маблағ зарур эди. Оилавий 
шифокорга мурожаат қилди ва 
унга Республика ихтисослашти-
рилган урология илмий-амалий 
маркази Фарғона филиалида 
даволаниш учун йўлланма бе-
рилди. Малакали шифокорлар 
кўригидан сўнг Усмонжонда 
жарроҳлик амалиёти ўтказилди. 
Беморнинг ижтимоий аҳволи 
ҳақидаги ҳужжатлар имтиёзли 
тоифадаги шахслар рўйхатида 
келтирилган талабларга мос 
келгани боис, ўрин-жой, дори-
дармон, жарроҳлик, озиқ-овқат 
учун сарфланган харажатларни 

жамғарма қоплаб берди. 
 – Давлат тиббий суғуртаси 

жамғармаси билан фаолиятимиз 
самарали бўлмоқда,– дейди Рес-
публика ихтисослаштирилган 
урология илмий-амалий тиб-
биёт маркази Фарғона филиали 
ра ҳбари А зизбек Йўлдошев. 
– Юқори технологиялар асо-
сида хизмат кўрсатишга их-
тисослашган шифохонамизда 
мураккаб жарроҳ лик амали-
ётлари ўтказилмоқда. Яқинда 
1 миллиард 300 миллион сўм 
эвазига лазерли жиҳоз олиб 
келинди. Бу билан кунига 20 
нафар беморда юқори техно-
логик жарроҳлик амалиётини 
ўтказиш имконияти яратилди. 
Марказимизга давлат тиббий 
суғуртасига оид йўлланма би-
лан мурожаат қилувчилар сони 
ошиб бормоқда. 

Д а рв оқ е ,  д а в л а т т иб би й 
суғуртаси тизими орқали су-
рункали касалликка чалинган 
беморларга зару р дори-дар-
монларни мунтазам етказиб 
беришга ҳам алоҳида эътибор 
қаратилмоқда. Артериал гипер-
тония, юрак ишемик касаллиги, 
қандли диабетнинг иккинчи 
тури, бронхиал астма, ўпканинг 
сурункали обструктив касал-
ликлари билан оғриган бемор-
ларни амбулатор даволаш учун 
дори-дармон берилмоқда. Улар 
электрон рецепт асосида дори-
ларни жамғарма билан шартно-
ма тузган дорихоналардан бепул 
олиш имтиёзига эга.

Бир сўз билан айтганда, тиббиёт 
соҳасида суғурта тизимининг йўлга 
қўйилиши соғлиқни сақлашга ажрати-
лаётган маблағлар доирасида бирлам-
чи тиббий-санитария ёрдами улуши 
ошишига, аҳолининг ижтимоий заиф 
тоифалари вакилларини сифатли тиб-
бий хизмат билан таъминланганлик да-
ражасини оширишга хизмат қилмоқда. 
Шунингдек, тиббий хизмат бозорида 
очиқлик ва шаффофликнинг таъмин-
ланиши, аҳолини асоссиз равишда 
шифохоналарга ётқизиш кўрсаткичи 45 
фоиздан 20 фоизгача камайгани давлат 
тиббий суғуртасининг амалиётга кенг 
татбиқ этилаётганига ёрқин далилдир. 

Муаттар МАҲМУДОВА.

“Садои Фарғона” халқ 
орасида оммалашиб ул-
гургандан сўнг, муҳаррир 
Обиджон Маҳмудов га-
зетанинг “Эхо Ферганы” 
н о м и д а г и р ус ч а ш а к-
лини нашр эт иш у ч у н 
ҳукуматдан рухсат олади. 
Шу тариқа, Россия вилоят-
ларидаги ҳамкорларига 
русча ҳарфларга буюртма 
беради. Тез орада ҳарфлар 
олиб келина ди, лек ин 
бизга номаълум сабаблар-
га кўра, “Эхо Ферганы” 
чоп этилмайди. “Садои 
Фарғона” эса 123-сони-
дан кейин молиявий са-
бабларга кўра фаолия-
тини т ў х татишга маж-
бур бўлади. Газетанинг 
қисқа муддат бўлса-да 
фаолият олиб боргани ва 
шу тариқа ҳудудда босма 
ускуналарининг пайдо 
бўлиши аҳолининг айрим 
қатламлари ҳаёт тарзи-
нинг ў згаришига олиб 
келди. 

Ф а р ғ о н а д а  м а т бу о т -
нинг шаклланиши Россия 
и м п е р и я с и н и н г  б о ш қ а 
минтақаларига қараганда 
кўпроқ вақт талаб қилди. 
Ч у н к и ,  а с о с и й м у а м мо 

маблағ бўлиши билан бирга, 
рухсат олиш тартибининг 
мураккаблигида эди. Ушбу 
масала бўйича манбаларда 
ёзилишича, “Туркистонда 
мустақил миллий матбуот-
нинг шаклланишига икки 
омил тўсиқ бўлган. Булар, 
биринчидан, иқтисодий 
қолоқлик бўлса, иккинчи-
дан, расмий ҳукумат тара-
фидан бўлган босим. Тур-
кистон ижтимоий ҳаётида 
ислоҳотларни амалга оши-
ришга киришган маҳаллий 
зиёлилар гуруҳи ХIХ аср 
охирларида шаклланганига 
қарамай, улар ХХ асрнинг 
биринчи ўн йиллигидагина 
мустаҳкам оёққа туришга 
муваффақ бўлди”.

Туркистон аҳолиси ўз 
тафаккури ва фикрлаш тар-
зига кўра, Россия империя-
сидаги бошқа мус улмон 
халқлардан кескин фарқ 
қилар эди. Аҳолининг ўта 
консерват ив фик рла ши 
ҳамда миллий анъаналарга 
“содиқлиги” туфайли газе-
талар халқ орасида у қадар 
оммалашмади. Айнан мана 
шу сабаблар туфайли ХХ 
асрнинг 10-йилларида Тур-

кистонда пайдо бўлган мил-
лий матбуотнинг аксари ўз 
фаолиятини тў хтатишга 
мажбур бўлди. 

Олима Н.Зоитованинг 
тадқиқотида Ўзбекистонда 
миллий матбуотнинг шак-
лланишида муҳим бўлган 
г а з е т а л а р  к е л т и р и б 
ў тилган ва у нда “Са дои 
Фарғона” ҳам мавжудлиги-
ни кўриш мумкин. 

Г а з е т а  т а р и х и 
ўрганилганда, унда таъ-
лим соҳ асининг а ҳ воли 
кенг ёри т и лга нини би-
лиш мумкин. Бу соҳанинг 
ют у қ ва камчилик лари, 
мактаб-ма драса ларнинг 
ўқитиш услубларини тўлиқ 
ўзгартириш лозимлиги, ёш-
ларнинг саводли бўлишига 
имкон яратиш кераклиги 
ҳақида кўплаб мақолалар 
чоп этилган. 

“Садои Фарғона” газе-
таси ўлкадаги ижтимоий-
сиёсий, маърифий ҳаётни, 
муҳим маълумотларни кенг 
жамоатчиликка етказиш 
билан шуғулланиб қолмай, 
Истанбул, Қозон, Астрахан 
каби чет диёрларда нашр 
этилган китоблар, илмий 
ёки ижодий асарларни ҳам 

чоп этиб борган. Бу каби 
маълу мотлар “Матбуот” 
ва “Янги ас р” ру кнлари 
остида ёритилган. Жаҳон 
мамлакатларида бўлаётган 
янг и лик ларни ў қ иш ва 
ўрганишда ўлка аҳолиси 
учун “Садои Фарғона” га-
зетаси му ҳ им вазифани 
бажарган эди. 

Га зета с а ҳ ифа ларини 
варақлаб, ундаги мақолалар 
би ла н т а нишг а н инс он 
ўша даврдаги рекламалар 
қ а н д а й к ў риниш д а чоп 
этилганлиги билан ҳ ам 
танишиши мумкин. Уларда, 
асосан техника янгиликла-
ри, савдо-сотиққа оид маъ-
лумотлар берилган. 

Хулоса қилиб айтиш мум-
кинки, Фарғона водийси-
да миллий матбуотнинг 
тараққий этишини бошлаб 
берган “Са дои Фарғона” 
газетаси ўлка аҳолисининг 
м а ъ н а в и й - м а ъ р и ф и й 
ҳаётини янгиликлар билан 
мунтазам бойитиб борган. 
Жадидчилик ҳаракати на-
мояндаларининг асарлари-
ни эълон қилиб, уларнинг 
ижодий фаолиятлари риво-
жига замин яратган. 

ТУРКИСТОН АІОЛИСИ ЎЗ ТАФАККУРИ ВА ФИКРЛАШ 
ТАРЗИГА КЎРА, РОССИЯ ИМПЕРИЯСИДАГИ БОШЄА 
МУСУЛМОН ХАЛЄЛАРДАН КЕСКИН ФАРЄ ЄИЛАР ЭДИ. 
АІОЛИНИНГ ЎТА КОНСЕРВАТИВ ФИКРЛАШИ ІАМДА 
МИЛЛИЙ АНЪАНАЛАРГА “СОДИЄЛИГИ” ТУФАЙЛИ 
ГАЗЕТАЛАР ХАЛЄ ОРАСИДА У ЄАДАР ОММАЛАШМАДИ.

Мамлакатимизда ёшларни мукаммал 
тарбиялаш жараёни тобора кенгайиб 
бормоқда. Айниқса, улар қалбида 
ватанпарварлик туйғусини шакллан-
тиришга катта эътибор қаратилмоқда. 
Хусусан, 2022 йил 2 мартда Ўзбекистон 
Республикаси Президентининг "Ватан 
таянчи" болалар ва ўсмирлар ҳарбий-
ватанпарварлик ҳаракати фаолиятини 
ташкил этиш тўғрисида”ги қарори 
қабул қилинган бўлиб, унинг асосий 
мақсади давлат умумтаълим мак-
таблари ўқувчиларини одоб-ахлоқ, 
Ватанга садоқат ва ўзига қатъий ишонч 
руҳида тарбиялаш, ўқиши, интизо-
ми ва жисмоний кўрсаткичлари паст 
ўқувчиларга юқори натижаларга 
эришишда кўмаклашиш, уларнинг бўш 
вақтларини мазмунли ўтказиш учун 
қулай шарт-шароитларни яратишдан, 
шунингдек, вояга етаётган фарзанд-
ларимизни турли хавфли ғоялар ва 
ташқаридан “оммавий маданият” 
ниқоби остида кириб келаётган салбий 
таъсирлардан ҳимоя қилишдан иборат-
дир.

“ВАТАН ТАЯНЧИ”ДА ВАТАНПАРВАРЛАР КАМОЛ ТОПАДИ
“Ватан таянчи” болалар ва ўсмирлар 

ҳарбий-ватанпарварлик ҳаракати 
давлат муассасаси бўлиб, унинг асосий 
таъсисчиси Ўзбекистон Республика-
си Мудофаа вазирлиги ҳисобланади. 
Фарғона вилоятидаги мавжуд умум-
таълим мактабларида ҳам чақирувга 
қадар бошланғич тайёргарлик фани 
ўқитувчиси раҳбарлигида таркибида 
ихтиёрийлик асосида аъзо бўлган 20 
нафар 10-11-синф ўқувчиларидан иборат 
бўлган “Ватан таянчи” отрядлари ту-
зилган.

Ҳаракатнинг ҳар бир аъзоси олди-
га Ватанни севиш, жамиятнинг энг 
садоқатли, фаол аъзоси бўлиш, синов 
ва қийинчиликларни бартараф этишда 
ғайрат ва ташаббус кўрсатиш вазифаси 
юклатилган. Бежизга ҳаракатга “Ватан 
таянчи” ҳаракати – бу бир жамоа” ши-
ори танланмаган. Бир мақсад йўлида 
бирлашиш, якдиллик билан ҳамқадам 
бўлиш бу шиорнинг маъно ва мазмуни-
ни англатиб турибди. 

Аждодларимиз бир мақсад йўлида 
бирлашиб, миллий қадриятлар ва 

анъаналарнинг қадр топишига му-
носиб ҳисса қўшганлар. Жамоавий 
таъсир орқали ўз жамоадошларига 
тўғри йўл кўрсатганлар, зарурият 
туғилганда бир-бирларига елкадош 
бўлганлар. Зеро, ҳаракатга аъзо бўлиш 
орқали ўсмир ёшларда ўзининг кучи 
ва қобилиятига ишончи ошади, жамоа 
орқали мақсад ва ғалабага эришишни 
англайди. Чиниққан, довюрак, эркин 
ва теран фикрловчи, билимли, ақлли, 
Ватан тақдирига дахлдорлигини чуқур 
англовчи инсон бўлиб вояга етади, 
жамиятда ҳурмат-эътиборга эга, ўз ор-
тидан одамларни эргаштиришга қодир 
шахс сифатида шаклланади.

“Ватан таянчи” ҳаракати аъзолари 
олдига муҳим ва масъулиятли вази-
фалар ҳам қўйилган. Жумладан, улар 
мактабдаги барча ўқувчилар учун 
ўқишда ва интизомда, спорт, санъ-
ат, меҳнат ва ҳунар эгаллашда ибрат 
кўрсатишлари лозим. Бундай ижтимо-
ий ҳаракатда иштирок этиб, ўзининг 
билими,  қобилиятини намойиш этган 
ўқувчиларни рағбатлантириш қарорда 

кўзда тутилгани аҳамиятлидир. 
Ҳаракатнинг фаолиятида фаол 

иштирок этган ҳамда давлат умумтаъ-
лим мактабини аъло баҳолар билан 
тамомлаган ҳар бир “Ватан таянчи” от-
рядининг бир нафар аъзосига Мудофаа 
вазирлиги томонидан белгиланадиган 
танлаб олиш тартибига мувофиқ, олий 
ҳарбий таълим муассасасига ўқишга 
кириш учун имтиёзли тавсиянома бери-
лади. Бундай тавсияномага эга бўлган 
ўқувчи республика олий ҳарбий таълим 
муассасаларининг тегишли таълим 
йўналишларига ўқишга киришда тест 
синовлари натижаларига кўра тўплаган 
балларининг 5 фоизи миқдорида 
қўшимча балл шаклида имтиёзга эга 
бўлади.

“Ватан таянчи” болалар ва ўсмирлар 
ҳарбий-ватанпарварлик ҳаракати 
ёш авлодни руҳан тетик, жисмонан 
бақувват, маънавий етук ҳолатда тар-
биялашдек муҳим жабҳага сафарбар 
этилган экан, шак-шубҳасиз, бу ҳаракат 
яқин келажакда Янги Ўзбекистоннинг 
янги, етук ватанпарварлар авлодини 
камолга етказади.

Гулиҳумо МАЖИДОВА,
Шарқий ҳарбий округи матбуот 

хизмати ходими.

СУД АМАЛИЁТИ:

КИРИШИ
Шермуҳаммадбек (архив ҳуж-

жатлари ва собиқ совет адабиётлари-
да Шермат қўрбоши ёки Кўршермат, 
чап кўзига ўқ текканлиги учун 
шундай ном беришган) 1893 йилда 
Фарғона вилоятининг Тошлоқ ту-
манидаги Гарбува (Гарбобо, Кар-
бобо – азизлар) қишлоғида, беклар 
авлодидан бўлган Қўшоқбек ҳожи 
хонадонида туғилган. Қўшоқбек 
ҳожининг ота авлодлари Қўқон 
хонлари ҳузурида вазирлик, беклик 
қилган бўлса, оналари Ойдин оғоча 
Қашқардан келин бўлиб тушган 
эди.

Шермуҳаммадбекнинг Тошмуҳам-
мадбек, Тожмуҳаммадбек, Рўзи-
муҳаммадбек деган акалари, Нур-
муҳаммадбек исмли укаси ҳамда 
Сарвинисо ва Тўфихон исмли сингил-
лари бўлган. Унинг онаси Тўпахон ая 
Қўшоқбек ҳожининг кенжа хотини 
эди. Шермуҳаммадбек оилада 
тўртинчи фарзанд бўлиб, дастлаб-
ки таълимни қишлоғида, кейин 
Марғилонда олган. Шермуҳаммадбек 
ёшлигидан илмга чанқоқ, айни пайт-
да жангари ва жасур йигит бўлган. У 
кўп ўқиган, шунинг учун ҳам аждод-
ларга ҳурмат ва мустамлакачиларга 
нафрат руҳида тарбияланган.

Али Бодомчининг ёзиши-
ча, Қўшоқбек 1913 йили Ҳижоз 
ўлкасидан – Ҳаж зиёратидан 
қайтиб келаётган пайтда Қримда 
вафот этган. Ота беш ўғлига 
ўлкадаги Россия мустамлакачи-
лиги зулмига қарши кураш олиб 
боришни васият қилган. Отадан 
ўғилларга мерос бўлиб ватанпар-
варлик туйғуси қолган.

Шермуҳаммадбек камгап ва 
адолатпеша шахс эди, деб хотир-
лайдилар Фарғона қариялари. 
Аҳмад Закий Валидий кейинчалик 
ўзининг “Хотиралар” номли кито-
бида ёзишича, Шермуҳаммадбек 
1916 йилда Россия империяси 
томонидан мардикорликка олин-
ган ва уруш марраларида ишлаш 
учун сафарбар қилинган кишилар 

қаторида Польша фронтига таш-
ланган.

У Фарғона водийсида совет 
режимига қарши миллий озодлик 
учун курашнинг илк босқичидан 
бошлаб жанг майдонига кирган. 
Катта Эргаш ва Мадаминбек-
нинг ўринбосарлари сифатида 
истиқлолчиларнинг тан олинган 
йирик лашкарбошиси эди. Кураш 
майдонига қадам қўйган илк кун-
лардан бошлаб, “Туркистон – тур-
кистонликларнинг юртидир, унга 
бошқа ҳеч кимнинг эгалик қилишга 
ҳаққи йўқ!” деган шиорни ўртага 
ташлаган. Унинг асосий мақсади 
Туркистонда ислом жумҳуриятини 
ташкил қилиш бўлган. Мадаминбек 
либерал йўлбошчи бўлган бўлса, 
Шермуҳаммадбек кескин ҳаракат 
қиладиган (радикал) қўмондон 
эди.

Шермуҳаммадбекнинг сиёсий 
қиёфаси мухолифлар томонидан 
у қуролини ҳали ташламаган 
пайтдаёқ қуйидагича чизилган 
эди: “Кўршермат (Шермуҳаммадбек 
– Қ. Р.) – миллати сарт (ўзбек – Қ. 
Р.) бўлиб, барча қўрбошиларнинг 
энг ғайратли ва қатъиятлиси 
ҳисобланади. Жангда жуда жа-
сур, қўл остидагиларга нисбатан 
талабчан ва русларга (чор Россияси 
босқинчиларига – Қ. Р.) шафқатсиз. 
У аҳоли ўртасида ғоят катта обрў-
эътибор ва шуҳратга сазовордир”.

Тарихчи олима Д.Зиёева “Тур-
кистон миллий озодлик ҳаракати” 
номли китобида ХХ аср 20-йил-
ларида матбуот саҳифаларида 
қўзғолончилар, хусусан, 
Шермуҳаммадбекнинг шиорлари 
ва мақсадлари ҳақида чоп этил-
ган қизиқарли маълумотларни 
келтиради. Унинг кўрсатишича, 
Антонов “Красная Фергана” газе-
таси (1921 йил 17 май)да шундай 
ёзади: “Босмачилар қўмондони 
Кўршермат (Шермуҳаммадбек – 
Қ. Р.) совет ҳокимиятидан тўлиқ 
мустақиллик… ва умуман, Россия-
дан ажралишни талаб қиляпти… 
Унинг бу талаби РКПнинг миллий 
дастурига мос келадиган яхши 
ният, деб ўйлаш мумкин. Унинг 
чақириқларида миллий ҳаракат 
асослари яққол кўриниб туриб-

ди”. И.Сольц худ-
ди шу газетада 
эълон қилинган 
“Кўршермат ва авто-
номия” сарлавҳали 
мақоласи (1921 
йил 10 июл)да 
қуйидагича ёза-
ди: “Кўршермат 
(Шермуҳаммадбек 
– Қ. Р.) ишчи-деҳқон ҳукуматига 
таъна қилиб, 15 кун ичида Туркис-
тон учун мухторият беришни талаб 
этмоқда”. Верин ҳам шу газета (1921 
йил)да қуйидагиларни таъкидлай-
ди: “Кўршермат (Шермуҳаммадбек – 
Қ. Р.), Оллоёр, буржуазия, руҳонийлар 
вакиллари биздан миллий-маданий 
мухторият, шариат, ислом, урф-
одат ва анъаналар дахлсизлигини, 
ҳаётни бузишни тўхтатишни талаб 
қилдилар”.

Шермуҳаммадбек фаолиятига 
унинг ашаддий ғанимлари томони-
дан берилган бу баҳолар ва эъти-
рофлар тўғри эканлигини алоҳида 
таъкидлаб ўтмоқ лозим.

ОЛИЙ БОШ 
ҚЎМОНДОН

Мадаминбек қизил армияга 
қарши курашдан четлашгач, 1920 
йилнинг эрта баҳоридан бошлаб 
Шермуҳаммадбек Фарғона водий-
сидаги қуролли ҳаракатнинг олий 
бош қўмондони этиб сайланди. 
Шермуҳаммадбек бошчилигида 
Туркистон – турк мустақил ис-
лом жумҳурияти ёхуд Туркистон 
муваққат ҳукумати (1920 йил 3 
май)нинг тузилиши водийдаги 
қўзғолончиларни қайта бирлаш-
тириш ва совет режимига қарши 
ҳал қилувчи жанглар сари бошлаш 
учун муҳим ўрин тутади.

Шермуҳаммадбек бу пайтда 
Бухоро ва Хоразм Республикала-
ри ҳамда Самарқанд вилоятида 
ҳаракат қилаётган истиқлолчилар 
билан алоқаларни йўлга қўйди. 
Анвар Пошо ва Жунаидхон билан уч 
томонлама ҳамкорлик ўрнатилди.

Шунингдек, Шермуҳаммад-
бекнинг Шарқий Бухоро қўрбоши-

лари Иброҳимбек ва Фузайл Мах-
дум билан муносабатлари яхши 
бўлган. Афғонистон ва Туркия 
билан ҳам алоқалар жонланган.

Большевикларнинг маддоҳлари-
дан бири эътироф қилишича, улар 
учун “Мадаминбек қўрбошилар 
ўртасида энг кучлиси бўлган бўлса, 
Шермуҳаммадбек, шубҳасиз, энг 
хавфлиси эди”.

Шермуҳаммадбек Туркистон 
минтақасининг барча аҳолисига 
қилган мурожаатида қуролли ку-
раш моҳиятини шундай ифодала-
ган эди: “Большевиклар алдайди-
лар ва ўлдирадилар. Барча давлат-
лар большевикларни тугатиш учун 
уларга қарши курашмоқдалар. 
Туркистон халқига ўзини ўзи 
бошқариш ҳуқуқи берилганида 
эди, биз курашмаган бўлардик. 
Туркистонга ўз ҳуқуқи берилмас 
экан, биз ҳуқуқ ва виждонимиз, 
ор-номусимиз учун сўнгги томчи 
қонимиз қолгунича большевиклар 
билан кураш олиб бораверамиз”.

Хуллас, Фарғона водийсида-
ги истиқлолчилик ҳаракатига 
Шермуҳаммадбек раҳбарлик 
қилиши билан қизил армияга қарши 
кураш 1920 йил ўрталарида ўзининг 
янги босқичига қадам қўйди. 
Курашнинг бу босқичида у яна ҳам 
шафқатсиз ва муросасиз тус олди. 
Бу ҳолат қуйидаги омиллар билан 
изоҳланади.

Биринчидан, 1920 йил баҳори 
ва кузидан бошлаб Фарғона во-
дийси ва Самарқанд вилоятидаги 
истиқлолчилик ҳаракати билан 
бир қаторда, эндиликда аввал 
Хоразм Республикасида, сўнгра Бу-
хоро Республикасида ҳам босқинчи 
қизил армияга қарши қуролли 
ҳаракат бошланди ва қисқа муд-
датда авж олиб кетди. 

(Давоми келгуси сонда).

Конвенциянинг 12-моддасига кўра, болага 
тегишли қарорларни қабул қилишда ўз фикрини 
билдириш ҳуқуқига эга ва унинг фикрини 
ҳисобга олиш керак. Бу болалар ота-оналарига 
нима қилиш кераклигини айтишлари мумкин 
дегани эмас. Конвенция катталарни болаларнинг 
фикрларини тинглашга ва уларни қарор қабул 
қилиш жараёнига жалб қилишга ундайди, лекин 
болаларга катталар устидан ҳокимият бермайди. 
12-модда ота-онанинг мажбуриятлари ва ўз 
фарзандига тааллуқли масалалар бўйича ўз 
фикрини билдириш ҳуқуқига шубҳа қилмайди. 
Бундан ташқари, Конвенция боланинг қарор 
қабул қилишда иштирок этиш даражаси унинг 
ривожланиш даражаси ва психологик етуклигига 
мос келиши кераклигини тан олади.

Ўзбекистон Республикасининг Оила кодекси 
75-моддаси 5-қисмига кўра, ота-она алоҳида 
яшаганда болаларнинг қаерда яшаши ота-
онанинг келишувига биноан белгиланади. 
Ота-она ўртасида келишув бўлмаса, низо суд 
томонидан болалар манфаатларидан келиб 
чиқиб, уларнинг фикрини ҳисобга олган ҳолда 
ҳал этилади. Бунда суд, боланинг ота-онадан, 
ака-ука, опа-сингилларидан қайси бирига 
боғланиб қолганлигини, боланинг ёшини, 
ота-онасининг ахлоқий ва бошқа шахсий 
фазилатларини, ота-онанинг ҳар бири билан бола 
ўртасидаги муносабатларни, болани тарбиялаш 
ва унинг камолоти учун шарт-шароитлар (ота-
онасининг машғулот тури, иш тартиби, моддий 
ҳамда оилавий аҳволи ва бошқалар) яратиш 
имкониятини ҳисобга олади.

Бу қонун нормалари Олий суд Пленумининг 
1998 йил 11 сентябрдаги “Болалар тарбияси 
билан боғлиқ низоларни ҳал қилишда судлар 
томонидан қонунларни қўллаш амалиёти 
тўғрисида”ги қарорда ҳам кўрсатиб ўтилган. 
Қарорнинг 3-бандига кўра, суд бошқа-бошқа 
турадиган ота-оналар ўртасида бўлган уларнинг 
қайси бири билан қайси боласи яшаш учун 
қолиши тўғрисидаги низоларни ҳал этишда 
Ўзбекистон Республикасининг Оила кодекси 
71-моддасида белгиланган ота ва онанинг 
ҳуқуқ ва мажбуриятларининг тенглигига 
асосланган ҳолда, вояга етмаган болаларнинг 
манфаатларига ва хоҳишларига мос келадиган 
ҳал қилув қарори қабул қилиши лозим. Бунда суд 
ота-онадан бирининг моддий-маиший аҳволи 
устунлигининг ўзи болани унга олиб бериш учун 
асос бўла оладиган шарт ҳисобланмаслигини 
назарга олган ҳолда, боланинг ота-онадан, ака-
ука, опа-сингилларидан қайси бирига боғланиб 
қолганлигини, ота-онадан қайси бири болаларига 
нисбатан кўпроқ ғамхўрлик ва эътибор 
кўрсатаётганлигини, болаларнинг ёшини ва 
ота-онадан қайси бирига кўнгил қўйганлигини, 
ота-онанинг ахлоқий ва бошқа шахсий 
фазилатларини, ота-онанинг ҳар бири билан бола 
ўртасидаги муносабатларни, болани тарбиялаш 
ва унинг камолоти учун шарт-шароитлар яратиш 
имкониятини эътиборга олади.

Суд 10 ёшга тўлган боланинг ота-онасининг 
қайси бири билан яшаш истаги борлигини ҳам 
эътиборга олиши мумкин.

Судлар бола тарбияси билан боғлиқ 
ишларни кўришда юқорида санаб ўтилган 
миллий қонунчилик нормалари ва раҳбарий 
кўрсатмалардан фойдаланадилар. Аммо улар 
“Бола ҳуқуқлари тўғрисида”ги конвенциядан 
тўлиқ фойдаланадиларми?

Аксарият ҳолларда судлар болани олиш 
тўғрисидаги ишларни кўришда юқоридаги 
Олий суд Пленуми қарорига асосан бола 10 
ёшга тўлганидан сўнг унинг фикрини эътиборга 
олишади. Ҳолбуки, конвенцияда боланинг фикрини 
эътиборга олиш ёши белгилаб қўйилмаган. Судлар 
мазкур тоифадаги ишларни кўришда бола ўз 
нуқтаи назарини асослаш ва уни эркин ифода этиш 
қобилиятига эга ёки эга эмаслигига қаратиши 
керак. Бунда боланинг ёшидан қатъи назар, бола 
билан педагог-психолог мутахассис иштирокида 
унинг фикрини эшитиш керак.

Шунингдек, судлар боланинг фикрини 
инобатга олиш билан биргаликда, боланинг опа-
синглиси ёки ака-укасига боғланиб қолганлигини 
текшириши, ота-онадан қайси бири болани 
вояга етиши учун малакали ва қобилиятли 
эканлигига, бола учун шу ота ёки она томонидан 
тарбияланиши унинг манфаатларига мос 
келишини эътиборга олиши лозим.

Хулоса қилиб шуни айтиш мумкинки, бугунги 
кунда мамлакатимизда болани тарбиясига 
олиш билан боғлиқ низоларни судда кўришга 
доир масала яхлит тарзда мустақил тадқиқот 
объекти сифатида ўрганилмаган. Шу сабабли 
мазкур муаммони халқаро тажриба ва миллий 
қонунларимиз асосида ҳар томонлама ўрганиш, 
уни илмий-амалий жиҳатдан тадқиқ қилиш, 
низоларни фуқаролик судларида кўришнинг 
моддий ва процессуал-ҳуқуқий хусусиятларини 
фуқаролик процессуал ҳуқуқи нуқтаи назаридан 
очиб берилиши тақозо этилади.   

А.КАСИМОВ,
Фуқаролик ишлари бўйича Фарғона 

туманлараро судининг судьяси.

БОЛАНИ 
ОЛИШНИНГ 
ІУЇУЇИЙ  
ЖИІАТИ 
НИМАДА?

     Бирлашган Миллатлар Ташкилотининг 
“Бола ҳуқуқлари тўғрисида”ги конвен-
циясига мувофиқ, ҳар бир шахс 18 ёшга 
тўлгунга қадар бола деб эътироф этила-
ди. Конвенция қоидалари ирқи, дини, 
эътиқоди, ижтимоий келиб чиқиши ёки 
туғилган жойидан қатъи назар, барча бола-
ларга нисбатан қўлланилади.

истиқлолчилик 
ҳаракатининг

Йиғилиш кун тартиби:
1. Ж а ми я т Ку зат у в кенга ши-

нинг 2023 йилдаги ишлари бўйича 
ҳисоботи.

2.  Жамиятнинг 2023 йил якун-
лари бўйича йиллик ҳисоботи. Унда 
2023 йилнинг асосий натижалари 
ҳамда 2024 йилда амалга оширила-
диган долзарб вазифалар тўғрисида 
бошқарув раисининг ҳисоботи эши-
тилади.

3. 2023 йил у чун жамиятнинг 
халқаро молиявий ҳисобот стандарт-
ларига мувофиқ тузилган молиявий 
ҳ исоботни ҳ амда халқаро аудит 
стандартларига мувофиқ 2023 йил 
учун ўтказилган аудит текшируви 
натижаларини кўриб чиқиш. 

4. Жамиятнинг 2023 йил якунлари 
бўйича молия-хўжалик фаолиятини 
текшириш натижалари юзасидан 
тафтиш комиссиясининг хулосасини 
кўриб чиқиш. 

5 .  Ўзб ек ис т он Ре с п у б л и к ас и 
Президентининг 2019 йил 24 ав-
г устдаги ПҚ-4426-сонли қ арори 
т а л а б л а р и г а  м у в о ф и қ ,  ж а м и -
ят бошқаруви раисининг ишлаб 
чиқариш, маҳаллийлаштириш, са-
ноатда кооперация алоқаларини 
кенгайтириш ҳамда ахборот техноло-
гиялари масалалари бўйича биринчи 
ўринбосарининг 2023 йил якунлари 
бўйича ҳисоботи. 

6. Жамиятда 2023 йил якунлари 
бўйича корпоратив бошқарув тизи-
мини баҳолаш натижалари бўйича 
мустақил баҳоловчи ташкилот хуло-
сасини кўриб чиқиш.

7.  Жамиятнинг 2023 йил якунлари 
бўйича соф фойдасини тақсимлаш.

8. Жамият Кузатув кенгаши ва таф-
тиш комиссияси аъзоларини сайлаш.

9. Жамият бошқарув аъзолари 
билан тузилган меҳнат шартномаси 
муддатини узайтириш. 

10. Жамиятнинг 2024 йилги фаоли-
ятини мажбурий аудиторлик текши-
рувидан ўтказиш учун аудиторлик 
ташкилотини белгилаш.

1 1 .  К у з а т у в  к е н г а ш и н и н г 
рағбатлантириш  тўғрисидаги ни-
зомни қайта кўриб чиқиш.

Умумий йиғилишга оид қўшимча 
маълумотларни жамият акциядорлар 
билан корпоратив муносабатлар олиб 
бориш бўлимидан олиш мумкин.

А к ц и я дор л арн и н г н а вб а тд а -
ги умумий йиғилишига шахсини 
тасдиқловчи ҳужжат, вакиллар эса 
белгиланган тартибда тасдиқланган 
ишончнома билан келишлари шарт.

Акциядорлар 2024 йил 19 март 
куни, соат 10:00дан бошлаб юқорида 
кў рсатилган манзилда рўйхатга 
олинади.

Кузатув кенгаши.

“ФАРҒОНАДОНМАҲСУЛОТЛАРИ” 
АКЦИЯДОРЛИК ЖАМИЯТИ 

МЧЖ “UZ-HANWOO 
ENGINEERING” ҚК 

Ўз акциядорларини 2024 йил 19 март куни, соат 11:00 да 
ўтказиладиган навбатдаги умумий йиғилишга таклиф этади. 

Манзил: Фарғона вилояти, Фарғона шаҳар, 
Аҳмад Фарғоний кўчаси, 93-уй.

ижроия органи раҳбар 
лавозимига танлов ўтказилади

Фарғона шаҳар ҳокимлигининг хўжалик ҳисобидаги уй-жой 
бўлими Фарғона шаҳрида фаолият кўрсатаётган қурувчи ташкилот-

ларни Фарғона шаҳар, Бахт кўчаси, 26-уй, 14-хонадони ва Фарғона 
шаҳар, Нафосат кўчаси, 69-уй, 30-хонадонни таъмирлаш ишлари учун 

Ички тендерга таклиф қиламиз. 
Мурожаат учун манзил: Фарғона шаҳар, Нурафшон кўчаси, 15-уй. 

Шаҳар ҳокимияти биноси, 5-қават. Телефон: 73 243-91-58.

    Туркистон 
мустақиллиги 
учун совет режими 
ва қизил армияга 
қарши курашда 
истиқлолчилик 
ҳаракатининг 
ҳарбий 
йўлбошчилари – 
қўрбошилар муҳим 
ўрин тутишган. 
Ана шундай 
қўрбошилардан 
бири 
Шермуҳаммадбек 
(1893 – 1970) 
ҳисобланади. 
Фарғона 
водийсидаги 
истиқлол чилик 
ҳаракатининг 
раҳбарлари 
ўртасида 
Шермуҳаммадбек 
алоҳида 
ажралиб туради. 
Шермуҳаммадбек 
қўрбоши 
фаолиятини 
тарихий манбалар 
асосида холис 
ўрганиш бугунги 
ёш авлод ва Ватан 
ҳимоячилари учун 
ибрат намунасини 
ўтайди, деган 
умиддамиз.

Ўзбекистон Республикасининг 
“Масъулияти чекланган ҳамда қўшимча 
масъулиятли жамиятлар тўғрисида”ги, 
“Давлат мулкини бошқариш 
тўғрисида”ги Қонунлари ҳамда МЧЖ 
“Uz-Hanwoo Engineering” ҚК таъсисчила-
рининг 2023 йил 17 ноябрдаги навбат-
дан ташқари умумий йиғилишининг 
баёни билан тасдиқланган МЧЖ “Uz-
Hanwoo Engineering” қўшма корхона-
сининг ижроия органининг раҳбарлик 
лавозимларига танлов ўтказиш ва ном-
зодларни саралаш тартиби тўғрисидаги 
Низомига асосан танлов ўтказилади!

Танловда иштирок этиш учун 
Ўзбекистон Республикаси фуқаролари 
ҳамда чет эл давлатлари фуқаролари 
таклиф қилинади.

Номзодларга қўйиладиган талаблар:
- тегишли мутахассислик бўйича 

олий маълумотли бўлиши;
- мос соҳада  камида беш йил иш 

стажига эга бўлиш;
- ўттиз беш ёшдан – олтмиш ёшгача;
- раҳбарлик лавозимида камида ик-

ки йил иш тажрибасига эга бўлиши;
- қонунчилик, машинасозлик тизи-

мидаги меъёрий-ҳуқуқий ҳужжатлар 
ва халқаро талабларни билиши.
Жамиятнинг жорий фаолиятини 

ўз ваколатлари доирасида бошқариш, 
унинг самарали ва барқарор ишла-
шини таъминлаш, жамиятнинг бар-
ча таркибий бўлинмалари ва унинг 
ходимларининг ишини ва самарали 
ўзаро ҳамкорлигини ташкил этиш, 
ишлаб чиқариш ва ижтимоий соҳани 
ривожлантириш учун зарур бўлган, 
аммо жамиятнинг бизнес-режа пара-
метрларидан паст бўлмаган миқдорда 

фойда олишни таъминлаш, жамиятнинг 
бизнес-режалари ва ривожланиш дас-
турларини ишлаб чиқишни бошқариш, 
уларнинг бажарилишини ташкил этиш 
ва назорат қилишни билиши ҳамда суд-
ланмаган бўлиши шарт.

Танловда қатнашиш учун қуйидаги 
ҳужжатиларни тақдим қилиш зарур:

 - ўз қўли билан ёзилган ариза;
 - таржимаи ҳол (батафсил 

кўрсатилади);
 - касбий маълумот, иш стажи ва 

малакасини тасдиқловчи ҳужжатлар, 
сертификатлар; 

 - меҳнат дафтарчаси нусхаси;
 - алоқа учун маълумотлар;
 - фотосурат 3х4 ҳажмда – 4 дона.
Танлов ҳужжатларини топшириш-

нинг охирги муддати – эълон чиққан 
санадан бошлаб 20 кун.

Танлов муддати – танлов таклифла-
ри ва ҳужжатлари олингандан кейин 5 
иш куни давомида ўтказилади.

Танлов таклифлари ва ҳужжатлар 
муҳрланган конвертларда ва конверт-
нинг устки қисмида номзоднинг танлов-
да иштирок этиш учун аризаси илова 
қилинган ҳолда тақдим қилинади.

Ҳужжатлар қуйидаги манзилда 
қабул қилинади: 150100, Фарғона 
вилояти, Фарғона шаҳар, Соҳибқирон 
Темур кўчаси, 245/1-уй.

Маълумотлар учун алоқалар: 
телефон: + 998 33 672 11 10;

E-mail: info@uzhweng.uz
Белгиланган муддатлардан        

кейин юборилган таклифлар танлов-
да иштирок этмайди.

Қаҳрамон
РАЖАБОВ,
тарих фанлари
доктори, 
профессор

Тарихга назар

Газета жума куни чиқади. Баҳоси келишилган нархда.

2021 йил 18 августда Ўзбекистон Республика-
си Президенти Администрацияси ҳузуридаги     
Ахборот ва оммавий коммуникациялар агент-
лиги Фарғона вилояти ҳудудий бошқармасида 

12-001 рақами билан рўйхатдан ўтган. 

Бизнинг манзил: 150114, Фарғона шаҳар, Соҳибқирон Темур кўчаси, 28-уй.
Бош муҳаррир қабулхонаси: (факс) 73 226-02-70. 

Реклама ва эълонлар: 73 226-71-24.  

Навбатчи муҳаррир: Муаттар Маҳмудова.

Газета "Полиграф-пресс" МЧЖ босмахонасида таҳририятнинг 
оригинал макети асосида офсет усулида А-2 формат (4 саҳифа)да 

3181 нусхада чоп этилди. 
Буюртма: 142. 

Босишга топшириш вақти: 18.00.
Топширилди: 16.30.

Бош муҳаррир:   
Рустам ОРИПОВ  

МУАССИС: 
"Farg‘ona haqiqati" va 
"Ferganskaya pravda" 

gazetalari tahririyati  

Саҳифаловчи: Асилбек Қудратов.

(Давоми. 
Боши аввалги 
сонларда).

Ҳусан тўрт нафар қабиладошини 
бошлаб келибди. Мен уларнинг ол-
дига бордим. Ўзимни кўрсатиб, Ҳа-
сан дедим. Улар бирдан чуғурлашиб 
кетишди. Менимча, ҳар бири ўзини 
таништираётганди. Ҳусан уларга 
дўқ аралаш бир нималар деди. Ул-
кан дарахт остидаги қопларда туз 
бор эди. Қопларнинг оғзидаги бой-
ламга кокос дарахти пўстлоғидан 
эшиб ясалган арқон боғлаб, икки-
тадан елкага олдилар. Шу тариқа 
йигирма қопдаги тузни орқалаган 
ор о л л и к л ар я н а Ҳ ус а н би л а н 
чуғурлашдилару, ўрмонга кириб 
кетишди.

Очиғи, бу ерда биздан бошқа ҳеч 
ким бўлмаса-да, ўзимдан ўзим уя-
либ кетдим. Улар яланғоч, белдан 
пастини кокос баргларини пўстлоқ 
ипга тизиб, ўраб олгандилар холос. 
Туз солинган халталарни энгашиб, 
елкага олишаётгандагина сезибман 
бу ҳолатни. Ҳолбуки, Ҳусан ҳам шу 
“кийим”да эди. Кичик ғилдиракли 
жомадонимни очиб, тиззага туша-
диган калта иштон-шортикларим-
дан бирини унга бердим.

– Иш-тон, – дедим унга аввал барг 
ўрамни, сўнг шортни кўрсатиб.

– Иш-тон, иш-тон, – деб такрор-
лади х урсанд бўлган Ҳ усанбой. 
Сўнг бир амаллаб барг ўрамни ечиб 
ташлаб, шортни кийдирдим. Ҳусан 
ёш боладек қувонарди, либосидан 
кўзини узолмай.

Мен зўрға оёқда турардим. Йўқ, 
аслида жисмонан чарчамаганман. 
Янги, бутунлай нотаниш ҳаёт бо-
сими мени толиқтирганди. Ҳали 
яна олдинда тўққиз кун бор. Мени 
қандай саргузаштлар кутаяпти, 
ёлғиз Оллоҳга маълум. 

ЎРМОН ИЛОНИДАН 
ҚУТУЛИБ ҚОЛДИМ

Ўрмон билан қирғоқ ўртасида 
оппоқ, юмшоқ қумга ёнбошлаган-
ча, ухлаб қолган эканман. Сувнинг 
қирғоққа урилишидаги ёқимли 
оҳанг гўё мени аллалаётгандек. 
Кў зимни очганимда, қ уёш бир 
оз кўтарилган, жилваси баданни 
қитиқлар эди.

Ҳусан сал нарида ғинғиллаганча, 
қалинлиги икки бармоқ, чамаси 
икки қулоч келадиган новдани уч-
лаётган экан. Уйғонганимни кўриб, 
бир нималар деди. Тушунмадим. 
“Денгиз”, “сув” деди шекилли.

Мен эринибгина тўлқинларга 
қарши суза кетдим. Эҳ, қанчалар 
роҳатижон-а! Гўё мойли сув каби 
ба данда ёқ имли ҳ ис у йғота ди. 
И ш т и ё қ и м  қ ў з и б  с у в  о с т и г а 
шўнғидим-у, кўзимни очдим. Бир 
оз ачишгандек туюлди. Бу сувнинг 
шўрлигидан. Аммо дарҳол ўрганиб 
қолдим. Сув остида эса ўзга бир салта-
нат ҳукм сурар эди. Минг турфа ранг 
майда-йирик балиқлар шундоқ те-
гарамда сузиб юрибди. Гўзаллигини 
таърифлашга сўз бойлигим етмайди. 
Нафасим етгунча балиқлар олами-
дан чиқиб кетмадим.

Ҳусан менга шу ерда тур дегандек 
ишора қилди ва ўзи ўрмонга томон 
югуриб кетди. Орадан ўн-ўн беш 
дақиқа ўтмай ўттиз-қирқтадан кам 
бўлмаган банан тўпламини келти-

ДАДАМИЗГА ИНСОФ 
БЕРСА, ІАЛИ 
ІАЁТИМИЗ ТИКЛАНИБ 
ІАМ КЕТАР, ІОЗИР 
ЖАІЛ УСТИДА НИМА 
ЄИЛАЁТГАНЛАРИНИ 
БИЛМАЯПТИЛАР. 
ЄИЗЛАРИМНИ БИР 
БЕГОНАНИНГ КЎЗИГА 
ЖАВДИРАТМАЙМАН... 

қуриллаши кўнгилга тегади. Аста-
аста хавотир билан қадам ташлай-
ман. Аллақаердан менга умуман 
нотаниш овоз эшитилди. Жойимда 
қотиб қолдим. Бир пайт оёғимда 
илиқлик сездим. Қарасам...! Билак-
дан йўғонроқ илонни босиб турган 
эканман. У аста-секин тўпиғимдан 
бошлаб бир оёғимни чирмаб оларди. 
Вишшилаган овозини ҳам эшитдим. 

Эсимни танибманки, илондан 
ўлг удек қ ў рқ аман. Илон ў рови 
тиззамга яқинлашар эди. Юрагим 
ёрилай деди. Бор овозим билан 
“дод” солдим. Дуч келган томонга 
қоча бошла дим. Хайрият, илон 
оёғимни бўшатдими ё ечилиб кет-
дими, ҳар ҳолда енгил югурар эдим. 
Анчагача тўхтамай югураверибман. 
Чангалзорга айланган дарахт шох-
лари юз-кўзларимни, қўлларимни 
тирнаб ташлади. Битта бармоғим 
билан тиканли шохни ушлаб олиб-
ман. Лўққиллаб оғрий бошлади. 
Лекин қўрқув кучли эди. Югура-
вердим... Назаримда ҳолдан той-
дим шекилли, нафасим томоғимга 
тиқилганича тўхтадим. Атрофда 
зоғ ҳам кўринмайди. Фақат ёввойи 
қушларнинг беўхшов овози демаса... 
Оёғим остидаги ўт-ўланларни пай-
паслаб кўргач, чўккаладим. Шундоқ 
ў рмондаману, ҳаво етишмасди. 
Тез-тез нафас олардим. Хайрият, 
илондан қочиб қутулдим! Шу фикр 
менга бир оз қувонч ҳадя қилди. 
Аммо... Мен қаердаман ҳозир. Ҳусан 
қаерда? Қайси томондан келдим? 
Ўрмондан чиқиш, қирғоққа бориш 
учун қайси томонга юришим керак? 
Ё алҳазар! Биронта саволга жавоб 
топа олмасдим.

– Ҳусаааан! – Чор атрофга англаб 
овозимнинг борича қичқирдим. 
Жимжитлик. Яна, яна қичқирдим. 
Ҳеч қаердан овоз келмасди, юра-
гим қўрқувдан тез ура бошлади. 
Аслида қай томонга юришни бил-
мас эдим. Шундай бўлса-да, тавак-
кал қилиб йўлга тушдим. Уч-тўрт 
чақ ирим юрдим, на қ ирғоқ , на 
денгиз кўринади. Ҳатто узоқдан 
бўлса-да, т ўлқинларнинг овози 
ҳам эшитилмайди. Демак, мен терс 
томонга юрибман. Ортга қайтдим.

(Давоми келгуси сонларда).

риб, олдимга қўйди. Ҳозир узибди. 
Одатда банан меваси дарахтнинг ка-
мида 15-20 метр юқорисида бўларди. 
Унга қандай чиқди экан? Сўрай де-
сам тушунмайди. Қолаверса, яна 
ўрмонга қараб кириб кетди. Бу гал 
ярим соатлар ўтгач, қайтди. Қўлида 
қайсидир дарахтнинг (кейин бил-
сам кокос экан) катта-катта баргла-
рига ўралган нимадир бор эди. Уни 
ҳам олдимга қўйди.

– Ие, асалари уясику бу, асалку! – 
дедим ҳайратим ошиб.

Ҳ усан ол, е, дегандек ишора 
қилди. Кейин ўзи битта бананни 
арчиб ҳалиги барг устидаги уясидан 
оқиб чиқаётган асалга буркаб еди.

– Жумаро, жумаро, – деди банан-
ни кўрсатиб.

Мен унинг гапини маъқулладим. 
Шу билан бирга унга ҳам бир сўз 
ўргатмоқчи бўлдим.

– А-сал, асал! – дедим бармоғимни 
асалга буркаб.

 – А-сал, – такрорлади Ҳусан.
– Жумаро, а-сал, – дедим бирма-

бир банан ва асални кў рсатиб. 
Ҳусан менга ўз тилидаги сўзни 
ўргатганига қувониб кетди.

Шундай қилиб, нотаниш оролда-
ги биринчи нонуштам жуда мазали 
бўлди.

Вақт – оқар дарё, деганларидек, 
тез ўтарди. Шунинг учун Ҳусан 
билан шуғулланишга киришдим. 
Унинг ҳа деб ўрмонни кўрсатиб, 
кетайлик дейишига чидам билан 
тоқат қилиб, сўзлар ўргата бошла-
дим. Айни чоғда ўзим ҳам ён даф-
таримга у айтаётган сўзларни ёза 
бордим. Бир пайт Ҳусан ўрнидан 
турди-ю, бир нималар дея бидирлаб 
кетди. У қўлларини пахса қилиб 
силтар, ора-сира бақириб, тез-тез 
гапирар эди. Сабрим чидамади.

– Э, нима дейсан ўзи, нега мен-
га бақирасан, – дедим унга икки 
қўлимни ёйиб. Мен ҳам овозим-
ни кер а г и д а н к ў т арг а н эк а н-
ман, қарасам Ҳусанжон аразлаб 
қолдилар. Қўлини бир силтади-ю, 
терс қараб ўрмон томонга кетворди. 
Мен нима қилишимни билмасдим.

– Ҳусан, Ҳусанжон, тўхта, мени 
кечир!

Йўқ, у шаҳдам одимлар, ўрмонга 
яқинлашгач эса мени ёлғиз ташлаб 
югурганича кетиб қолди.

Қирғоқ бўйлаб у ёндан, бу ёнга 
юра бошладим.

– Эҳ , Сарвар, а хир нега у нга 
бақирасан. Нима, унинг сендан 
қарзи борми, нега тил ўрганишга 
мажбурлайсан, сўзларни сен иста-
ганча талаффуз қилолмаса, койий-
сан? У кетди. Балки қабиласига 
кетгандир. Энди ўзингдан кўр! 

Қ арас а м, қ уёш т ик к а ла н д и. 
Ўрмондан ғайритабиий товушлар 
келаётгандек туюлди. Юрагимга 
қўрқув тушди. Ёлғизлик қўрқинчли 
эканини ҳис қилдим. Чамаси бир 
соат ўтди. Ҳусандан эса дарак йўқ. 
Ҳа, у мени батамом тарк этди, деган 
фикр хаёлимда қатъийлашди. Энди 
ўзни тақдир қўлига топширишдан 
бошқа чора йўқ эди. Қўрқа-писа 
ўрмоннинг ёлғизоёқ сўқмоғидан 
юра бошладим.

Дарахтлар баланд, аммо шохла-
ри бир-бирига чирмашиб, тўқай 
бўлиб кетган. Қушларнинг ёқимсиз 

ЙИЎИДАН
  Вилоятимизда ноаҳил оилалар 
сони кам эмас. Эр ва хотиннинг бир-
бирига қўяётган айбловлари эса 
пашшадан фил ясашга ўхшайди. 
Ҳадеганда учраб турувчи муам-
молар, кераксиз бақир-чақирлар 
нафақат кат таларни, балки шу 
мўъжаз масканда улғаяётган жаж-
жи ўғил-қизларни ҳам бездириб 
қўяди. Айниқса, кичкинтойларнинг 
бола қалби ҳали эркалик ларга 
тўйиб улгурмай, тўс-тўполонлар 
ичида ў ксина ди. Ота-она ларга 
эса бунинг аҳамияти йўқдек. Улар 
кимўзарга гап талашадилар, оғизда 
турмас сўзлар билан бир-бирларини 
ҳақоратлашади, охир-оқибат эр 
хотинга тарсаки тортгани етмаган-
дай, оғзидан кўкни-да титратгулик 
совуқ сўз янграйди...

Шу дам уйнинг бир четида ўтирган 
фарзандлар нотинчлик дан безиб 
ўриндиқ тагига жойлашади. Кўзлари 
йиғидан қизариб, ўзларига аталган 
меҳрни кутиб, уйқуга кетадилар.

К а с б и м  т а қ о з о с и  б и л а н 
к ў плаб с уд жараёнларида ишти-
р ок э т а м а н .  Я қ и н д а т у м а н л а р - 
аро фуқаролик судларининг бирида 
кириш эшиги олдида тўрт-беш ёшдаги 
қизини бошидан баланд кўтариб эрка-
лаётган отага кўзим тушди. Қизалоқ 
ҳар кўтарилганда қийқириб кулар, 
пас тлаганда да дасини бў йнидан 
қучиб эркаланарди. Бундан ота ҳам 
шод, қизининг кулгилари унинг ҳам 
юзига табассум улашарди. Мен уларни 
завқ билан кузатиб турган онахоннинг 
ёнига ўтирдим. 

– Набирангизми, – дедим қизиқиб.
– Ҳа, – деди онахон. – Мубинабону 

бош набирам, тўрт ёшда. Дадасини 
қизида бу, – дея қувониб қўйди.

– Дадасини яхши кўрарканда, – де-
дим мен ҳам онахоннинг гапларини 
тасдиқлаб.

– Нимасини айтасиз, – деди-ю, она-
хоннниг юзини тундлик эгаллади. – 
Бироқ набирам ҳозир биздан узоқда. 
Ўғлим бугун оиласи билан ажрашяп-
ти. Уни ўйлаб аҳволим ёмонлашиб 
қоляпти.

– Нега ажрашади?
– Келиним билан севишиб тур-

муш қуришган. Боламнинг суюклиси 
дея келинни бор эрка лик ларини 
кўтардик. Бора-бора унинг талабла-
ри кўпая бошлади. Нима эмиш, энди 

алоҳида яшашармиш. Бироқ алоҳида 
ҳам туришолмади. Муросалари келиш-
мабди. Ўғлим табиатан камтар, сами-
мий йигит. “Ўғлинг бўш-баёв” деб аж-
ралишга ҳаракат қиляпти. Ўзи қанча 
ёлғиз яшайди билмадим. Балки бошқа 
турмуш ҳам қилар, бироқ ўртада бола 
сарсон, набирамга қийин бўлади. Шу-
ларни ўйлаб тунларим уйқусиз. 

– Қудаларингиз нима дейишяпти?
– Улар ўғлимни ҳурмат қилишади. 

“Қизимизни эрка ўстирганмиз”, дея 
ўзларини айблашяпти, – деди келини-
га имо қилиб. 

Мен ш у н д а г и н а н ари р оқ д а г и 
ўриндиқда телефон титиб ўтирган 
аёлни  к ў рдим. У “ҳ а ли сенларга 

кўрсатиб қўяман”, дегандай ҳадеганда 
ёйиқ сочларини орқага силкиб-силкиб 
қўярди.

Шу пайт эшик очилиб, эр-хотинни 
ичкарига чақиришди. Қизалоқ бувиси 
ва бобоси билан қолди. Онахон гапида 
давом этди. 

– Мана бугун охирги суд жараёни. 
Ўйлаш, ярашиш учун берилган муддат-
лар ҳам бесамар кетди. Лекин манави 
гўдакнинг тақдири нима бўлади.  Болам 
қизисиз, қизча эса отасисиз чидол-
майди, ўксинади, касал бўлиб қолмаса 
деб қўрқаман. Кўришиб турар деймиз. 
Билмадим,  аҳён-аҳён кўришган бошқа, 
ўз олдида бўлгани бошқа-да...

Ажралиш остонасидаги яна бир 
оила билан ҳам суд биносида таниш-
дим. Айтишларича, куёв ҳадеганда 
жанжал кўтарар, ишига ҳам тузук-
қуруқ қатнамай, охири ишсиз қолган, 
спиртли ичимлик ичиб олганда ҳеч 

кимни танимай қоларкан. Бу ҳолдан 
охир-оқибат келин ҳам чарчабди, 
уйига қайтиб кетибди. Маҳалла фаол-
ларининг аралашуви ҳам куёвни тўғри 
йўлга бошламабди. Суд бу оиланинг 
ҳам ажримини кўриб чиқади. Сармаст 
куёвга қачондир ақл кирар, бироқ эги-
зак қизалоқларнинг, икки фарзанди 
билан ота эшигига қайтган аёлнинг 
эртанги тақдири нима бўлади?!

– Қайтиб оила қурармидим, – дейди 
аёл. – Дадамизга инсоф берса, ҳали 
ҳаётимиз тикланиб ҳам кетар, ҳозир 
жаҳл устида нима қилаётганларини 
билмаяптилар. Қизларимни бир бего-
нанинг кўзига жавдиратмайман... Бўй 
етганда ўгай отанинг эмас, ўз отаси-
нинг бағридан кузатишни истайман...  

–  Биз ҳаёт сўқмоқларини бир-бир 
босиб ўтдик, – дейди саккиз фарзанд-
нинг отаси, меҳнат фахрийси Қўзибой 
ота Рўзматов. – Бугун тўрида виқор 
тўкиб ўтирганимизга минг шукур. 
Бироқ, хаёлимиз фарзандларимиз, на-
бираларимиз тақдири билан банд. Улар 
турмуш синовларидан эсон-омон ўтиб 
олсалар, қоқинмасалар, бахтли ва тўкис 
ҳаётга эришгунларига қадар бизда 
ором бўлармиди?! Шунинг учун ҳам ҳар 
суҳбатларимизда, насиҳатларимизда, 
аввало, ёшларни феъли кенг, сабрли 
бўлишга чақирамиз. 

– Фарзандларимизнинг бахти учун 
моддий эҳтиёжнинг ўзи етмайди, – 
дейди Инобатхон ая Рўзибоева. – Баъзи 
ёшларга тездагина алоҳида уй, ма-
шина керак. Биз бу каби неъматларга 
узоқ йиллик турмушимиз натижасида 
аста-секинлик билан эришганмиз. 
Ҳар бирининг ортида ҳалол меҳнат ва 
ризқ-барака ётади. Баъзи ёшлар буни 
тушуниб етмайдилар. Шунинг учун 
ҳам ота-оналар фарзандларини тўғри 
тарбиялашлари, уларнинг қалбида 
бойликка эмас, билимга, касб-ҳунарга 
меҳр уйғотишлари лозим.

Оиладаги самимийлик, яхшилик, 
ирода кишини ёруғ йўлга бошлайди, 
эзгу ишлар сари ундайди. Чарх минг 
айланмасин, замонлар ўзгармасин, 
яхши фазилатларни, эзгу амалларни 
биз ҳамиша шу мўъжазгина, муқаддас 
гўшадан излаб яшаймиз. Жондан азиз 
фарзандларимиз эса ўз ота-онасининг 
бағрида эркалансин, униб-ўссин. Аж-
ралиш деган ёқимсиз ҳукм мурғак 
қалбига наштар солмасин.

Маҳиёра БОЙБОБОЕВА.

Мана, 25 йилдан буён ободон-
лаштириш бошқармасида ҳалол 
меҳнат қилиб, вилоят маркази-
нинг янада гўзал қиёфа кашф эти-
шига муносиб ҳисса қўшмоқда. У 
ҳудудларда кўрганнинг ҳавасини 
келтирадиган гулзорлар ярат-
япти, ҳар чечакка бор меҳрини 
бермоқда. 

– Фарзандларимнинг 
тўйларида яхши инсонлар ёрдам 
қўлини чўзди, – дейди Марям-
хон Мамажонова. – Иш жойим, 
ҳамкасбларим ҳам четда ту-
ришмади. Дилбандларимнинг 
отасиз ўсганларини билдириш-
мади. Бундан жуда қувондим. 
Меҳнатларим зое кетмаган экан. 
Бугун мўъжазгина хонадонимда 6 
нафар набираларим улғаймоқда. 
Куёвим, келинларим ҳам бир-
биридан меҳрибон. 

Марямхон опа Аҳмад ал-
Фарғоний хиёбонининг "Бола-

жон" қаҳвахонаси ҳудудида обо-
дончилик ишларини бажаради. 
Кўкалам майдонлар четига ранго-
ранг гуллар экади, парвариш 
қилади. Чаман-чаман очилган 
гуллар хиёбонга сайрга келган 
ҳамшаҳарларимизга кўтаринки 
кайфият улашади.

– Айрим шахслар янги экил-
ган гул кўчатларини суғуриб 
ёки синдириб кетишади. Тур-
ли елим идишлар, озиқ-овқат 
маҳсулотлари қоғоз қутиларини 
гулзорларга ташлаб кетиша-
ди. Ҳолбуки, атрофда кўплаб 
чиқинди ташлаш идишлари 
ўрнатилган. Ям-яшил майдон-
ларни босиб ўтадиганлар ҳам 
бор. Гўзалликдан баҳра олиш ҳам 
инсонга хос фазилат. Қанийди, 
ҳамма меҳнатимизни қадрласа, – 
дейди у куюнчаклик билан.

Тажрибали гулчи ёш ишчи-
ларга ерни экишга тайёрлашдан 

асби оддий, аммо барчага 
яхши кайфият улашади

     Марямхон Мамажонова оила қуриб, икки ўғил, 
бир қизли бўлди. Бироқ турмуш ўртоғи билан 

қўша қариш насиб этмади. Иброҳимжон ака 
навқирон ёшида вафот этди. У қанчалик 

қийин бўлмасин, фарзандларининг яхши 
таълим олиши ва тарбияси учун астойдил 

ҳаракат қилди. Фарғона шаҳар ободонлаш-
тириш бошқармасига ишга жойлашгани 

рўзғорига қут-барака киритди.

тортиб, кўчатларни саралаш, ўтқазиш, 
парваришлашни ўргатиб келмоқда. 
Гўзалликни севган қалбда яхшиликка, эз-
гуликка чорлов устун, ёмонликлар йироқ 
бўлади. Шаҳар аҳолисига, меҳмонлар 
кўнглига хушнудлик улашаётган Мар-
ямхон Мамажонова ҳали-ҳануз чарчаш 
нималигини билмайди, ҳар тонг гулу 
бўстонлар яратишга шошади.

М. УСМОНАЛИЕВА.   

ФАРЗАНДИНГИЗ КЎЗИ 

ЇИЗАРМАСИН!

(Саргузашт-
воқеий  қисса)


